
Hari ini (28 April) adalah Hari Sedunia bagi Keselamatan dan Kesihatan di Tempat 
Kerja yang juga dikenali sebagai  Hari Keselamatan dan Kesihatan Pekerjaan 

Sedunia (Hari KKP Sedunia) 2018 di Malaysia.

Pada tarikh ini setiap tahun pihak kerajaan, majikan dan organisasi pekerja digalakkan 
untuk menjalankan aktiviti untuk meningkatkan kesedaran bagi mengurangkan 
kemalangan dan penyakit di tempat kerja.

Semuanya bermula pada tahun 1996 apabila kesatuan sekerja di seluruh dunia 
memilih 28 April sebagai tarikh memperingati pekerja yang terbunuh dan cedera. 
Atas permintaan kesatuan-kesatuan sekerja, Pertubuhan Buruh Antrabangsa (ILO) 
mula terlibat dalam kempen pada tahun 2003 dan sejak itu, ia telah memanfaatkan 
kekuatannya untuk membantu mempromosikan hari istimewa ini.

Hari KKP Sedunia juga merupakan acara tahunan untuk meningkatkan kesedaran 
tentang bagaimana melaksanakan pekerjaan dengan selamat dan sihat serta 
meningkatkan tahap KKP di negara masing-masing.

Pada tahun ini, ILO juga telah memutuskan untuk mengadakan kempen bersama untuk 
Hari Sedunia untuk Menentang Buruh Kanak-kanak bagi meningkatkan keselamatan 
dan kesihatan para pekerja muda dan menamatkan eksploitasi buruh kanak-kanak.

Tema “Generasi Selamat dan Sihat” yang dipilih tahun ini adalah sejajar dengan 
matlamat ILO untuk menjamin persekitaran kerja yang selamat untuk semua pekerja 
menjelang tahun 2030 dan menamatkan semua bentuk buruh kanak-kanak pada 
tahun 2025.

Menurut ILO, kira-kira 541 juta pekerja muda berumur antara 
15 dan 24 tahun menyumbang lebih daripada 15 peratus 
tenaga buruh dunia. Malangnya mereka mencatatkan sehingga 
40 peratus lebih tinggi kecederaan pekerjaan yang tidak 
menyebabkan kematian berbanding pekerja dewasa. Pekerja 
muda ini termasuk 37 juta kanak-kanak yang bekerja dalam 
keadaan berbahaya.

Kita juga perlu berkongsi maklumat mengenai risiko yang 
dihadapi pekerja muda di Malaysia dan mencari jalan menangani 
cabaran ini dengan meningkatkan aspek keselamatan dan 
kesihatan untuk mereka.

Di bawah Akta Kanak-kanak dan Orang Muda (Pekerjaan) 
(Pindaan) 2010, definisi “kanak-kanak” adalah individu yang 
berumur di bawah 16 tahun manakala “orang muda” adalah 
mereka yang berumur antara 16 dan 18 tahun.

Di bawah Akta yang dipinda itu, kanak-kanak dan orang muda 
tidak boleh terlibat dalam apa-apa kerja yang berbahaya 
dan tidak boleh dibenarkan terlibat dalam pekerjaan yang 
bertentangan dengan Akta Kilang dan Jentera 1967, Akta 
Keselamatan dan Kesihatan Pekerjaan (OSHA) 1994 atau Akta 
Bekalan Elektrik 1990. Mereka juga tidak dibenarkan melakukan 
sebarang pekerjaan yang memerlukan mereka bekerja di bawah 
tanah.

Oleh kerana kedudukan mereka yang masih baru di tempat 
kerja, kebanyakan pekerja muda kekurangan pengetahuan, 
pengalaman dan kematangan. Justeru, ramai di antara mereka 
mungkin tidak menyedari risiko yang dihadapi di tempat kerja.

Faktor lain yang boleh menyebabkan pekerja muda berhadapan 
risiko lebih tinggi termasuk kemahiran dan latihan yang tidak 
mencukupi, kekurangan kesedaran mengenai hak mereka dan 
tanggungjawab majikan, tidak mempunyai keyakinan untuk 
bersuara dan majikan pula tidak mengiktiraf perlindungan 
tambahan yang diperlukan oleh pekerja muda.

Oleh itu, menjadi tanggungjawab majikan untuk melindungi 
keselamatan dan kesihatan pekerja dan mereka harus memberi 
perhatian khusus kepada pekerja muda. Majikan mestilah 
menjalankan penilaian risiko sebelum orang muda mula 
bekerja selain mengambil langkah-langkah yang sesuai untuk 
melindungi mereka.

Di bawah OSHA 1994, kedua-dua majikan dan pekerja mereka 
bertanggungjawab memastikan keselamatan dan kesihatan di 
tempat kerja dan mereka yang gagal berbuat demikian boleh 
dikenakan denda atau didakwa di mahkamah.

Majikan dan kontraktor yang gagal menyediakan persekitaran 
kerja yang selamat dan sihat untuk pekerja mereka boleh 
didakwa di bawah Seksyen 15 OSHA 1994, yang membawa 
hukuman denda maksimum RM50,000 atau penjara dua tahun 
atau kedua-duanya.

Pekerja muda juga harus diberikan pekerjaan yang sesuai serta 
mendapat latihan dan pengawasan yang mencukupi.

Majikan pula harus mempromosikan budaya keselamatan yang 
baik dan melibatkan pekerja muda dalam hal-hal yang berkaitan 
dengan aspek keselamatan.

Salah satu masalah utama yang dihadapi sektor perindustrian di 
Malaysia, terutamanya industri perkilangan dan perkhidmatan, 
adalah mereka amat bergantung kepada pekerja asing. 
Akibatnya latihan dan perkembangan pekerja muda sering 
diabaikan.

Kita perlu menjadikan sektor perindustrian Malaysia lebih 
menarik dan selamat bagi golongan muda. Bagaimanapun, 
mereka perlu menjalani latihan profesional seperti yang 
ditawarkan oleh Institut Keselamatan dan Kesihatan Pekerjaan 
Negara (NIOSH) dan program latihan industri yang boleh 
membantu meningkatkan pengetahuan dan kemahiran mereka.

Pada akhirnya, semua ini akan membantu mengurangkan 
kemalangan dan penyakit berkaitan pekerjaan yang boleh 
menjadi bebanan ekonomi bagi pekerja dan keluarga mereka 
serta perusahaan dan masyarakat secara keseluruhannya.

Terdapat bukti jelas bahawa tenaga kerja yang sihat dapat 
meningkatkan produktiviti perniagaan dan ekonomi negara 
dengan mengurangkan bilangan kemalangan dan penyakit dan 
menurunkan jumlah tuntutan insurans dan pampasan.

Saya berpendapat orang ramai perlu didedahkan kepada 
budaya keselamatan dan kesihatan yang baik pada usia muda 
dan ini adalah salah satu sebab utama mengapa NIOSH telah 
membawa budaya KKP ke sekolah kerana percaya ia dapat 
membantu para pelajar memahami konsep tersebut dan 
mengamalkannya .

Di bawah program “KKP di Sekolah” contohnya, NIOSH 
berhasrat untuk mendidik dan mewujudkan kesedaran KKP di 
kalangan pelajar, yang boleh bertindak sebagai mata dan telinga 
pengurusan sekolah yang mengamalkan konsep pengenalan 
bahaya, penilaian risiko dan kawalan risiko (HIRARC).

Dengan pengetahuan dan kesedaran mengenai KKP yang 
mencukupi, pelajar akan meninggalkan sekolah dengan 
maklumat mengenai keselamatan praktikal yang boleh diambil.

Malaysia adalah antara beberapa negara di dunia yang telah 
memperkenalkan KKP di sekolah dan saya yakin bahawa usaha 
yang diambil pada usia muda boleh membantu mewujudkan 
generasi yang selamat dan sihat.

Pada akhirnya, jika KKP diintegrasikan di dalam komuniti ia 
akan menjadi nilai teras dan menyumbang ke arah pencapaian 
budaya KKP di semua tempat kerja sektor awam dan swasta.

TAN SRI LEE LAM THYE
Pengerusi
Institut Keselamatan dan Kesihatan Pekerjaan Negara (NIOSH)

Pada 1 April 2018, telah berlangsung 
Kejohanan Boling NIOSH 2018. 
Acara tahunan ini adalah  anjuran 

Kelab Kebajikan dan Sukan Institut (KKSI) 
dan PUSPANITA NIOSH yang disertai 
oleh kakitangan NIOSH dan NIOSH 
NCSB. Bertempat di Ampang Superbowl@ 
Bangi Gateway Bandar Baru Bangi, 
Selangor sebanyak 24 kumpulan telah 

KEJOHANAN BOLING 
NIOSH 2018

menyertai Kejohanan Boling NIOSH 2018. 
Penglibatan wakil daripada pejabat-pejabat 
wilayah NIOSH turut memeriahkan acara 
boling pada tahun ini. Pertandingan Boling 
NIOSH 2018 melibatkan piala pusingan 
serta hadiah-hadiah turut menanti para 
pemenang.

Kategori yang dipertandingkan adalah 
Berkumpulan dan Perseorangan di 
mana setiap pasukan terdiri daripada 4 
orang pemain. Majlis perasmian telah 
disempurnakan oleh Pengarah Eksekutif 
NIOSH, Encik Ayop Salleh. Sebelum 
pertandingan bermula, para peserta 
diberi latihan senaman reggangan bagi 
meningkatkan stamina. Pertandingan 
bermula pada jam 4.00 petang dengan 
begitu meriah sekali. Selepas berentap 
untuk tiga pusingan, pasukan di Lane 
16 telah menjuarai kejohanan dengan 
mengumpul jatuhan pin sebanyak 
1772 yang disertai oleh En. Md Saiful 
Bahari, En. Nurazim Md Yusof, Pn. 
Fatin Zakiah Dul Wahab dan Pn. Nur 

Pada 3 April 2018, NIOSH 
telah menganjurkan satu 
Program Keselamatan dan 

Kesihatan Pekerjaan di Sekolah 
2018 peringkat Negeri Johor 
bertempat di Sekolah Kebangsaan 
Serkat, Pontian Johor. Program ini 
telah dirasmikan oleh YBhg. Dato’ 
Dr Mohd Ghazali Abas, Ketua 
Setiausaha Kementerian Sumber 
Manusia.

Pada hari yang sama, YBhg Dato’ Dr Mohd 
Ghazali  Abas, KSU KSM juga berkesempatan 
untuk meninjau dan turut serta di dalam aktiviti 
gotong royong bersama penduduk Tanjung Piai 
yang membersihkan kawasan masjid di Masjid 
Jamek Hj Noh Gadut, Serkat.

Melalui aktiviti seumpama ini, ia akan dapat 
mengeratkan lagi tali silaturahim dan berpeluang 
untuk beramah mesra bersama penduduk 
Tanjung Piai.

PROGRAM KESELAMATAN DAN 
KESIHATAN PEKERJAAN DI SEKOLAH

Pada 10 April 2018, NIOSH dengan 
kerjasama Kementerian Pendidikan 
Malaysia (KPM) menganjurkan 

Seminar Pengurusan Keselamatan dan 
Kesihatan Pekerjaan (KKP) di sekolah 
2018 peringkat Negeri Pahang yang 
telah diadakan di Sekolah Menengah 
Kebangsaan (SMK) Bukit Rangin, Kuantan 
Pahang. Majlis ini telah dirasmikan oleh 
YBhg Tan Sri Lee Lam Thye, Pengerusi 
NIOSH. Turut hadir pada majlis tersebut 
ialah Tuan Haji Mohd Raauf bin Haji Jali, 
Ketua Sektor Pengurusan Pembangunan 
Kemanusiaan Jabatan Pendidikan Negeri 
Pahang.

Objektif utama program ini diadakan 
adalah bagi memberi kefahaman dan 
kesedaran dalam bidang Keselamatan dan 
Kesihatan seperti Perundangan, Sistem 
Pengurusan KKP, Jawatankuasa KKP, 
Polisi KKP dan perkara berkaitan KKP 
kepada Pengusaha, Guru / Para Pentadbir 
mahupun kakitangan Sekolah. Selain itu, 
bagi mewujudkan persekitaran sekolah 
yang selamat dan sihat kepada guru, para 
pentadbir, kakitangan dan pelajar sekolah 
sepanjang berada sekolah. Terdapat 
beberapa insiden seperti bumbung 
runtuh dan bangunan sekolah rosak 
menyebabkan kecederaan kepada pelajar 
telah dilaporkan. Justeru itu, dengan 
mengamalkan Budaya Selamat dan Sihat 
di Sekolah, ia akan dapat membantu untuk 
memastikan premis sekolah berada di 
dalam keadaan yang selamat bagi semua 
guru, kakitangan dan pelajar.

SEMINAR PENGuRuSAN 
KESELAMATAN DAN 
KESIHATAN PEKERJAAN 
(KKP) DI SEKOLAH 2018 
PERINGKAT NEGERI 
PAHANG

Farhanah Mohd Ariffuldin. Naib Johan 
pula berjaya direbut oleh pasukan di Lane 
7 yang disertai oleh En. Baktiar Basari,  
En. Md Asrul Hisham, Pn. Maria Said dan  
En. M Hamzah Jamaludin dengan jatuhan 
pin 1,555. Manakala, tempat ketiga 
dengan mata jatuhan pin 1441 adalah 
pasukan di Lane 9 yang disertai oleh 
En. Md Sharifuddin, En. Rochi AK Bakel,  
En. Mohd Amir Ghazali, dan Pn. Dayang 
Suriawati. Selain itu, pemenang bagi 
kategori lelaki individu dimenangi oleh  
En. Md Saiful Bahri (suami kepada  
Pn. Fa’ezah bt Aziz –Bahagian CRD) 
dengan jatuhan pin sebanyak 488 dan 
kategori perempuan digondol oleh  
Pn. Fatin Zakiah Dul Wahab dari Bahagian 
SIAD dengan jatuhan pin sebanyak 465. 

Syabas diucapkan kepada pemenang-
pemenang Kejohanan Boling NIOSH 2018. 
Diharap dengan adanya acara seumpama 
seperti ini dapat menghilangkan tekanan 
dan ianya juga dapat mengeratkan 
silaturahim antara kakitangan NIOSH. 

Osh actIvItIes

natIOnal InstItute Of OccupatIOnal safety and health (nIOsh)OSh ActivitieS

NIOSH Malaysia Newsletter Bringing you the Osh updates



LeLaki pasang kabeL maut 
terperosok daLam Lubang
publication: Harian Metro
date of publication: 05 April 2018
page number: 02

 tindakan tegas jika operator
 gagaL patuhi peraturan
publication: Berita Harian
date of publication: 03 April 2018
page number: -

 stay safe in mother of aLL eLections
publication: News Straits Times
date of publication: 20 April 2018
page number: 18

3 pekerja binaan maut
publication: Harian Metro
date of publication: 10 April 2018
page number: 14

 gadget addiction can
 Lead to pornography
publication: News Straits Times
date of publication: 09 April 2018
page number: 18

NIOSH Malaysia Newsletter Bringing you the OSH Updates

Osh news

natIOnal InstItute Of OccupatIOnal safety and health (nIOsh)OSh newS



©Copyright 2018. National Institute of Occupational Safety and Health Malaysia. All rights reserved. No part of this publication 
can be reproduced, stored in retrieval system, or transcribed in any forms or by any means, electronic, photocopying, or 
otherwise, without the prior written permission of the copyright owner.

INSTITUT KESELAMATAN DAN KESIHATAN PEKERJAAN NEgARA
KEMENTERIAN SUMbER MANUSIA
NATIoNAL INSTITUTE of occUPATIoNAL SAfETy AND HEALTH MALAySIA (NIoSH)
Lot 1, Jalan 15/1, Section 15, 43650 Bandar Baru Bangi, Selangor Darul Ehsan
Tel: 03-8769 2100    Fax: 03-8926 5655
www.niosh.com.my

Disclaimer

 utamakan soaL keseLamatan-niosh
publication: Utusan Malaysia
date of publication: 11 April 2018
page number: 8

 more guides for workers
publication: The Star
date of publication: 04 April 2018
page number: 29V

 maut dihempap penghentak cerucuk
publication: Harian Metro
date of publication: 04 April 2018
page number: 8

 21 pengarah tapak binaan akan didakwa
publication: Harian Metro
date of publication: 04 April 2018
page number: 69

Osh news

natIOnal InstItute Of OccupatIOnal safety and health (nIOsh)OSh newS


